
1. Իրավական ակտի ընդունման անհրաժեշտությունը.
  Սույն Նախագծի ընդունումը պայմանավորված է առողջապահական համակարգի կազմակերպություններին ֆինանսական աջակցության հատկացմամբ ծախսերի փոխհատուցմամբ, ինչպես նաև պետության կողմից երաշխավորված անվճար բժշկական օգնության և սպասարկման առավել արդյունավետ կազմակերպման ապահովմամբ:
2.  Ընթացիկ իրավիճակը և խնդիրները. 
  Համաձայն կառավարության 2023 թվականի  դեկտեմբերի 28-ի թիվ 2344-Ն որոշման՝ սկսած 2024 թվականի հունվարի 1-ից՝ փորձարարական եղանակով ներդրվել է պայմանագրային գումարի չսահմանափակման սկզբունքը 2024 թվականի պետական բյուջեի «Առողջապահություն» բաժնի «Առողջության առաջնային պահպանման ծառայություններ» միջոցառման ըստ փաստացի կատարողականի փոխհատուցվող ենթամիջոցառումներ, «Կոլոռեկտալ քաղցկեղի սքրինինգ», «Սոցիալապես անապահով և առանձին խմբերում ընդգրկվածների բժշկական օգնության ծառայություններ», «Երեխաների հիվանդությունների բժշկական օգնության ծառայություններ», «Մտավոր, հոգեկան (վարքագծային), լսողական, ֆիզիկական (շարժողական) և այլ զարգացման խանգարումներով երեխաների գնահատման և վերականգնողական բուժման ծառայություններ», «Անպտուղ զույգերի համար վերարտադրողական օժանդակ տեխնոլոգիաների կիրառմամբ բժշկական օգնության ծառայություններ», «Բնածին հիպոթիրեոզի, ֆենիլկենտոնուրիայի, լսողության և տեսողության (անհասների ռետինոպաթիա) խանգարումների, կոնքազդրային հոդի խախտման վաղ հայտնաբերման նպատակով նորածնային սքրինինգների անցկացում», «Անհետաձգելի բժշկական օգնության ծառայություններ», «Դատաբժշկական փորձաքննություններ», «Ախտաբանաանատոմիական հետազոտություններ», «Ստոմատոլոգիական բժշկական օգնության ծառայություններ», «Թրաֆիքինգի զոհերին բժշկական օգնության ծառայություններ», «Շտապ բժշկական օգնության ծառայություններ», «Ուռուցքաբանական և արյունաբանական հիվանդությունների բժշկական օգնության ծառայություններ», «Փոխպատվաստման ծառայություններ», «ՄԻԱՎ/ՁԻԱՀ-ի կանխարգելման և բուժօգնության ծառայություններ», «Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառումների համար: 
Մինչ այդ պայմանագրային գումարի չսահմանափակման սկզբունքն արդեն իսկ գործում էր «Զինծառայողներին, ինչպես նաև փրկարարական ծառայողներին և նրանց ընտանիքների անդամներին բժշկական օգնության ծառայություններ», «Մանկաբարձական բժշկական օգնության ծառայություններ», «Հեմոդիալիզի և պերիտոնեալ դիալիզի անցկացման ծառայություններ», «Սրտի անհետաձգելի վիրահատություններ» ծրագրերի միջոցառումների/ենթամիջոցառումների վրա։
Պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման համար սահմանված համամասնությունների գերակատարումները պայմանավորված են պայմանագրային գումարի չսահմանափակման սկզբունքի կիրառման ներդրումով և շահառուների դիմելիության բարձր աճով: Իրականացված ընթացիկ վերլուծությունների արդյունքում՝ կատարված աշխատանքների տեմպը թուլացնելու նպատակով՝ որոշ միջոցառումների համար արդեն իսկ կիրառվում են հերթագրման մեխանիզմներ, սակայն մի շարք անհետաձգելի բյուջետային միջոցառումների անընդհատության և բուժման շարունակականությունն ապահովելու համար պահանջվում է իրականացնել հատկացված միջոցների վերաբաշխում
Նախագծով նախատեսվում է 1201  «Շտապ բժշկական օգնություն» ծրագրի, «11001. Շտապ բժշկական օգնության ծառայություններ» միջոցառման շրջանակում փոխհատուցել Հանրապետության տարածքում պետության կողմից երաշխավորված անվճար և արտոնյալ պայմաններով շտապ բժշկական օգնության և սպասարկման կազմակերպմանը հատկացնել 400.0 մլն դրամ։ 
1202 «Ոչ վարակիչ հիվանդությունների բժշկական օգնության ապահովում» ծրագրի շրջանակներում անհրաժեշտ է կատարել ավելացում 800.0 մլն ՀՀ դրամի չափով, որից
· «11001․ Հեմոդիալիզի և պերիտոնիալ դիալիզի անցկացման ծառայություններ» միջոցառմանը կհատկացվի 500.0 մլն դրամ։
· «11004. Ուռուցքաբանական և արյունաբանական հիվանդությունների բժշկական օգնության ծառայություններ» միջոցառմանը կհատկացվի 300.0 մլն դրամ։
1207 «Սոցիալապես անապահով և առանձին խմբերի անձանց բժշկական օգնություն» ծրագրի շրջանակներում անհրաժեշտ է կատարել ավելացում 1,700.0 մլն ՀՀ դրամի չափով, որից
· «11001. Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը կտրամադրվի 1,500.0 մլն դրամ։
· «11007. Փոխպատվաստման ծառայություններ» միջոցառմանը կտրամադրվի 200.0 մլն դրամ։
1208  «Վարակիչ հիվանդությունների կանխարգելման ծրագիր» ծրագրի, «11003. Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառմանը կտրամադրվի 100.0 մլն դրամ։
Հաշվի առնելով վերոգրյալը, պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման բնականոն գործընթացն ապահովելու անհրաժեշտությունը, ինչպես նաև 2024 թվականի մայիսի 14-ի ֆինանսատնտեսական նախարարական կոմիտեի նիստի քննարկման արդյունքները` պայմանավորված ՀՀ կառավարության պահուստային ֆոնդի ֆինանսական միջոցների սղությամբ, նախագիծը խմբագրվել և նախատեսվել է անհրաժեշտ ֆինանսական միջոցներ ՀՀ առողջապահության նախարարության պետական բյուջեով հատկացված միջոցների հաշվին, մասնավորապես 
1.  «Առողջության համապարփակ ապահովագրությանն (ԱՀԱ) ուղղված միջոցառումներ» միջոցառումից` 2,450.0 մլն դրամ
2. «Առողջապահական կազմակերպությունների վերազինում» միջոցառումից` 371.7 մլն դրամ: 
3. «Առողջապահական կազմակերպությունների կառուցում, վերակառուցում» միջոցառումից` 178.3 մլն դրամ:
	Արդյունքում նվազեցվելու են ՀՀ Արագածոտնի մարզի «Թալինի բժշկական կենտրոն» ՓԲԸ-ի վերազինման համար նախատեսված միջոցներից 91.6 մլն դրամ, ՀՀ Արարատի մարզի «Արտաշատի բժշկական կենտրոն» ՓԲԸ-ի պոլիկլինիկայի վերազինման համար` 250.0 մլն դրամ, «Դատաբժշկական գիտագործնական կենտրոն» ՊՈԱԿ-ի Կապանի մասնաճյուղի վերազինման համար` 30,0 մլն դրամ, ինչպես նաև ՀՀ Արմավիրի մարզի «Զարիշատ(Արամ) Մարտինի Մկրտչյանի անվան Արմավիրի բժշկական կենտրոն» ՓԲԸ պոլիկլինիկայի վերակառուցման համար` 114.0 մլն դրամ, ՀՀ Շիրակի մարզի «Գյումրու թիվ 1 պոլիկլինիկա» ՓԲԸ-ի վերակառուցման համար`  64.3 մլն դրամ:  
Հաշվի առնելով, որ ՀՀ 2024 թվականի պետական բյուջեի «Առողջապահություն» բաժնով 1-ին կիսամյակով հատկացված միջոցների սղությունը, Նախագիծը մշակվել է «9 ամիս» և «Տարի» համամասնություններով: Բացի այդ հաշվի առնելով նվազեցվող բյուջետային միջոցների սղությունը նախագծով նախատեսվում է իրականացնել նաև միջեռամսյակային (9 ամիս, Տարի) տեղաշարժեր` 2.3 մլրդ չափով: 
4. Առաջարկվող կարգավորումների բնույթը.
Կառավարության որոշմամբ առաջարկվող նախագծի նպատակը մատուցված/մատուցվելիք բժշկական օգնության և սպասարկման ծառայությունների դիմաց առաջացած պարտավորությունների ամբողջական կատարումն է և շահառուներին պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների հասանելիությունը և մատչելիությունն ապահովելն է, ինչպես նաև ՀՀ կառավարության որոշմամբ սահմանված հերթագրման ոչ ենթակա ծրագրերի, միջոցառումների շրջանակներում մատուցվող ծառայությունների փոխհատուցման անընդհատության ապահովումը։
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Առողջապահության նախարարության ֆինանսատնտեսագիտական վարչության և պետական առողջապահական գործակալության աշխատակիցների կողմից: 
6. Իրավական ակտի ընդունման դեպքում ակնկալվող արդյունքը.
Կառավարության որոշման կիրառման արդյունքում ակնկալվում է բնակչությանը ապահովել պետության կողմից երաշխավորված անվճար բժշկական օգնության և սպասարկման ծառայություններով՝ պահպանելով ներդրված պայմանագրային գումարի չսահմանափակման սկզբունքով փոխհատուցման տրամաբանությունը։
7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունմամբ Հայաստանի Հանրապետության պետական բյուջեի եկամուտներում և ծախսերում փոփոխություններ չեն նախատեսվում:
8. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2024 թվականի պետական բյուջեի մասին» օրենքը և Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշումը:
9. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարը ուղղվելու է մատուցված բժշկական օգնության և սպասարկման պայմանագրային գումարների գերակատարումների և առկա պարտավորությունների մարմանը:

